
Prvi  zamjenik  visokog
predstavnika  susreo  se  sa
irskim ambasadorom za BiH

Prvi zamjenik visokog predstavnika Raffi Gregorian danas se
susreo sa ambasadorom Irske za BiH Patrickom A. McCabeom. U
toku  sastanka  Raffi  Gregorian  je  obavijestio  ambasadora
McCabea  o  napretku  u  reformskim  procesima  i  situaciji  u
BiH  nakon  sastanka  Vijeća  za  implementaciju  mira  i
potpisivanja Sporazuma o stabilizaciji i pridruživanju sa EU.
Ambasador  McCabe  je  potvrdio  da  Vlada  Irske  i  dalje  u
potpunosti podržava evropsku perspektivu Bosne i Hercegovine i
drugih zemalja na zapadnom Balkanu, i nada se da će BiH što
prije ispuniti potrebne uvjete za ostvarivanje te perspektive.

Ambasador McCabe je istakao da Evropska unija ne prihvata niti
prakticira pristup evropskoj integraciji koji bi uključivao
elemente ispod državnog nivoa. Sa Evropskom unijom pregovaraju
samo države, i ne može biti nikakve dvojbe kada je riječ o
jedinstvenoj adresi koju Brisel treba za razgovore u procesu
integracije u EU.

